“SUDIZION”, LA PECJE DAI FURLANS

O cirin di spiega par furlan, cun cheste peraule, ché debulece
moral che tal lenga¢ dai studiats e ven clamade “complesso
d’inferiorita”. Lassin di bande il significat just che i a volGt da cui che
le a inventade, e cjapinle come che si le dopre usualmentri: cheste
“sudizion” e je une des pecjis dal popul furlan, ancje dai plui bréfs,
dai plui bogns, dai plui seris e dai plui galantoms tra ducj i furlans. A
son scuasi nome i salabracs, lis lingjeratis, i barabas, e je nome la
puinte, il rifudum de popolazion che no cognos cheste malatie!

No podin crodi che e sedi une tare de nestre raze che in altris
timps, e in cualchi ocasion ancje cumod, e sa alca il cerneli e |a
incuintri cun dute la grinte ‘es plui gruessis e periculosis dificultats.
Pitost o crodin che e sedi une conseguence de vite disperade che il
Furlan al a scugn(t mena sot di tancj parons forescj che lu an folpeat,
e ancje dal bas nivel di culture ch’al a v(t e ch'al a ancjemo: par
colpe de miserie che lu oblee a lavora cence padin e no i lasse un
moment di timp par tirasi su e meti in moviment il so gurviel.

Cheste idee di jessi bon juste di ubidi e di vivi sot paron, di
cjamina nome se un altri i mostre la strade, e je salacor plui di dut
une des bielis ereditats dai tré secui e miec che e a comandat culi
Vignesie. La Serenissime e a simpri doprade la pulitiche di trata i
furlans tant che une sdrume di puare int di raze inferi6r, indalr in
dutis lis robis, brave di lavora e nuialtri. Ju cjariave di tassis, ju
spelave cence rimission, e disvuedave dutis lis risorsis de Regjon, e
spietave che la int stremade e presentas suplichis e lements ogni
volte che e capitave cualchi disgrazie - une cjaristie, une inondazion,
un taramot, une pestelence - e dopo ur smolave un plasé, un fregul
di jutori, un soléf di nuie, lassantlu colad dal alt, cul fa di un miliardari
ch’al da la caritat al ultin pitoc: “alli nostri fidelissimi et miserabili
habitanti delle ville sogiette... L'andera parte... che non habbino di
esser molestati per cotali contributtioni |i nostri fidelissimi sudditi
della suddetta villa per tutto l'andante anno et etiam se tale
tribulattione non sara cessata, per il venturo...”.

Di chel di che Vignesie e meté pit in Frilil, mai che un dai
nestris umign al sedi rivat adore di fasi strade te pulitiche, di jentra te
machigne dal guviar, di vé un puest di comant e di responsabilitat,
far di chés parvencis di autonomie local che i parons a vevin vude la
furbarie di lassa in pits, gjavantjur ogni sostanze di autoritat e di
libertat. E se un furlan al lave a Vignesie, al restave inceat di dut chel
sfland6r, di chel lusso, di ché grandece e al tornave scunit e
mortificat tal so puar pais di miserie, di sudérs e di cragne.

Cussi, un poc a la volte, i furlans a rivarin a persuadisi ancje
I6r de superioritat e de potenze dai parons e a adatési al distin di
ubidi e di prea. Prime, sot dai patriarcjis, a vevin un altri spirt, a jerin
stats bogns di alca la vos e di volé fa a 16r mit, almancul cualchi
volte; il paternalisim di Vignesie al riva adore di spadaju, di taiaur lis



ongulis, di faju deventa pioris. E pioris a forin sot dai francés, sot da
I’Austrie; e pioris a son ancjemo sot da I'Italie. No ur par nuie di
strani che dute la I6r vite e sedi direzude di forescj, che i prefets, i
cuestors, i diretors, i parons di ogni fate a vebin simpri di vigni di far
vie, che i cadreghins plui comuts a sedin distinats al pesenal dai
“talians”, che l'autoritat, il comant, la direzion e sedi tes mans di int
che e fevele un altri lengag e che e a un’altre mentalitat: anzit cheste
diference ur par scuasi la mostre di une vere superioritat. Insumis a
son ben persuadlts di vé bisugne di 16r e di no savé & indenant
cence la bachete o il stombli dal forest. Magari cualchi volte a molin
une rugnide, ma cuintri il puar diaul vign(t di far vie a ciri di vivi o
lavorant o imbroiant, no cuintri la leghe onipotente dai parons che a
viarzin la strade e che a proviodin il puestut al paisanut, parant vie il
furlan che lu ocupave prin. Che il paron al sedi forest ur par just e
inevitabil, che il pedoglos nol sedi un furlan ur par dal impussibil e se
cjapin cuintri di lui, pensant che chel nol vebi dirit di cundividi la l6r
miserie, e nancje di fale deventa plui nere.

L'uniche manifestazion di indipendence spiritual che nus
restave e jere ché des custumancis e de lenghe, che a resistevin
massime in mieg dal popul des vilis, mostrant che la medole nostrane
e jere ancjemoO vive e sane. Ma la stupide psicologjie des miezis
veladis, ch’al ven a stéi di ché borghesie e picule nobiltat che e je plui
infetade di “sudizion” e che plui pidadis e cjape e plui e leche il pit che
jes mole, e taca adore a simiota il custum e il lengag dai parons, par
fa viodi di jessi diferente dai biats campagnli e montagn(i. E cumo
plui che mai, ognidun ch’al vebi il ghiti di mostrasi un scjalin plui alt
dal contadin, al spessee a pestd par talian o par venit a sun di
strambalots, strapacant e bastardant in maniere ridicule tant il furlan
che il talian, e mostrant di no savé ben né chel né chel. E nancje
cuintri cheste pietose debulece nol & rimiedi: cui cu nas cu I'anime dal
famei o dal pitoc, al restara simpri famei o pitoc.

Ma noaltris no vin ancjemo piardude dal dut la sperance di
podé da une buine scjassade tal stomi de nestre int, di podé dismovi
cualchi lusigne di dignitat, cualchi sgrisul d'indipendence moral in
mieg¢ a dut chest trop di pioris bastonadis e contentis. Nome par chel
o tignin ddr e o cirin di 1a indenant, ancje se la plui part dai furlans
nus cjale cun simpatie platoniche cence movi un dét e nus jude nome
di peraulis, o e reste li cu lis mans te sachete a viodi che ch’o sin
bogns di fa.

Puare int: 16r a an “sudizion”! Noaltris no’ndi vin fregul!

(Patre dal Fri(il - 1948)



